XUNTA DE GALICIA

DECRETO XXX ... /2021, do de , polo que se aproba a oferta de emprego publico
correspondente a prazas de persoal funcionario e laboral da Administracion Xeral

da Comunidade Autonoma de Galicia para o ano 2021.

A Lei 3/2021, do 28 de xaneiro, de orzamentos xerais da Comunidade Auténoma de
Galicia para o ano 2021, no seu artigo 12 dispén que a oferta de emprego publico ou
outro instrumento similar de xestion da provision de necesidades de persoal, adaptarase

aos limites e aos restantes requisitos que se establezan na normativa basica estatal.

A Lei 11/2020, do 30 de decembro, de Orzamentos Xerais do Estado para o ano 2021, no
seu artigo 19 establece que durante o presente exercicio unicamente se procedera, no
sector publico autonémico, a incorporacion de novo persoal con suxeicion as limitacions

e requisitos establecidos nesa norma.

Na mesma norma fixanse diferentes taxas de reposicion. Dentro do 110 por cen da taxa
de reposicion figuran os sectores prioritarios, onde a lei inclie entre outros, o control e
loita contra o fraude fiscal, laboral, de subvencions publicas e control da asignacion
eficiente dos recursos publicos; o asesoramento xuridico e a xestion dos recursos
publicos; a cobertura das prazas correspondentes ao persoal dos servizos de prevencion e
extincion de incendios e de salvamento maritimo; as prazas do persoal que presta
asistencia directa aos usuarios dos servizos sociais e do persoal que realiza a xestion de
prestacions e politicas activas en materia de emprego; prazas de seguridade e
emerxencias; prazas de persoal que realiza unha prestacion directa aos usuarios do
servizo de transporte publico; persoal de atencidon aos cidaddns nos servizos publicos e
prazas do persoal que preste servizos na area das tecnoloxias da informacion e as

comunicacions.

Noutros sectores que non se consideran prioritarios, a taxa de reposicion fixase ata un

maximo do 100 por cen.

Asi mesmo, e segundo dispon o artigo 19. Tres. da Lei 11/2020, do 30 de decembro, de
orzamentos xerais do Estado para o ano 2021, a taxa de reposicion de un ou varios

sectores ou colectivos prioritarios poderase acumular noutros sectores ou colectivos

prioritarios. Igualmente a taxa de reposicion dos sectores non prioritarios podera

acumularse nos sectores prioritarios.

No ambito de funcion publica galega o nimero de prazas que se poden convocar na

oferta de emprego publico do ano 2021 ¢ de 635 prazas.

Para o calculo da taxa de reposicidon acudiuse ao disposto na devandita Lei, no seu artigo
19.uno.7, a efectos de aplicar a porcentaxe maxima, non computando as prazas que se
convoquen para a sua provision mediante procesos de promocion interna e procesos de
consolidacion para o persoal declarado indefinido non fixo mediante sentenza xudicial.
Ademais recodllese unha taxa adicional para a estabilizacion do emprego temporal de

conformidade co disposto na disposicion adicional vixésima terceira.

A Lei 2/2015, do 29 de abril, do emprego publico de Galicia, no seu artigo 48 establece
os criterios xerais en que debe enmarcarse a oferta de emprego publico, sen prexuizo das
especificidades que se poidan establecer nas convocatorias respectivas. Esta oferta
concibese como un instrumento de programaciéon das necesidades de persoal e de
racionalizacion do emprego publico e dos procesos de seleccion do persoal ao servizo das
administracions publicas, nos que deben primar os principios constitucionais de

igualdade, mérito e capacidade, asi como o de publicidade.

A oferta de emprego publico ¢ un instrumento de planificacion dos recursos humanos que
ten como obxectivo a consecucion da eficacia na prestacion dos servizos publicos e da

eficiencia na utilizacion dos recursos econdmicos disponibles.

O artigo 70.3 do texto refundido da Lei do Estatuto basico do empregado publico,
aprobado polo Real decreto lexislativo 5/2015, de 30 de outubro, establece que o decreto
polo que se aprobe a oferta de emprego publico podera conter medidas derivadas da

planificacioén dos recursos humanos.

Neste sentido merece especial mencién a promocion interna como unha das medidas
derivadas da planificacién dos recursos humanos que ten como obxectivo contribuir a

consecucion da eficacia na prestacion dos servizos. Deberd ser facilitada pola

Administracién como via para a adquisicion das correspondentes competencias € como
requisito necesario para a progresion na carreira profesional desde niveis inferiores aos

superiores.

No decreto de oferta para o ano 2021 contémplase unha promocion interna separada para

o persoal funcionario dos corpos xerais, con convocatorias independentes das de acceso

libre.

Tamén se contemplan prazas de promocion interna para o persoal laboral fixo da
Administracion xeral da Comunidade Autonoma de Galicia que, no momento da entrada
en vigor do Real Decreto Lexislativo 5/2015, do 30 de outubro, polo que se aproba o
texto refundido da Lei do estatuto basico do empregado publico, estivese a realizar
funcions ou desempenase postos de traballo de persoal funcionario, ou pasase a realizar
as devanditas funcions ou a desempefar os devanditos postos en virtude de probas de
seleccion ou promocion interna. Este persoal laboral fixo poderd participar nun proceso
selectivo de promocion interna a través dun concurso-oposicion nos termos sinalados na
disposicién transitoria primeira da Lei 2/2015, do 29 de abril, do emprego publico de
Galicia e na Disposicion transitoria segunda do Real decreto lexislativo 5/2015, do 30 de

outubro.

Para determinar a taxa de reposicion das prazas de acceso libre tivose en conta o nimero
de xubilacions, falecementos, renuncias, excedencias, baixas definitivas, altas e baixas
producidas polos concursos de traslados a outras Administracions e reingresos

producidos durante o ano 2020.

Nesta oferta recollese unha consolidacién de emprego temporal para prazas de caracter
estrutural, dotadas orzamentariamente e que se atopan desempefiadas interinamente con
anterioridade ao 1 de xaneiro de 2005, de conformidade co previsto na disposicion
transitoria cuarta do Texto refundido da Lei do Estatuto basico do empregado ublico,
aprobado polo Real decreto lexislativo 5/2015, do 30 de outubro, e na disposicion

transitoria décimo cuarta do Decreto Lexislativo 1/2008, do 13 de marzo, que contintia en

vigor de acordo coa disposicion derrogatoria primeira da Lei 2/2015, do 20 de abril, do

emprego publico de Galicia.

Co obxecto de dar cumprimento ao establecido na disposicion adicional vixésima terceira
da Lei 11/2020, do 30 de decembro, de orzamentos xerais do estado para o ano 2021, asi
como aos Acordos sobre o desenvolvemento da estabilidade no emprego dos servizos
publicos, e en concreto ao Acordo de concertacion social do emprego publico de Galicia
publicado mediante Orde de 15 de xaneiro de 2019, incluese unha taxa adicional para a
estabilizacion do emprego temporal, incorporando prazas dos servizos de administracion
e servizos xerais que respondan a necesidades estruturais, estean dotadas
orzamentariamente e ocupadas de forma temporal e ininterrompida nos tres anos
anteriores ao 31 de decembro de 2017. As ofertas que articulen estes procesos de
estabilizacion deberdn aprobarse e publicarse nos respectivos Diarios Oficiais nos
exercicios 2018 a 2020, periodo ampliado pola disposicion transitoria cuarta da Lei
11/2020, do 30 de decembro, de orzamentos xerais do estado para o ano 2021 que
establecee que con caracter excepcional se amplia ata o 31 de decembro de 2021 o plazo
para aprobar e publicar os procesos de estabilizacion do emprego temporal aos que se
refiren as disposcidns adicionais vixésima novena, trixésima prmeira da Lei 6/2018, do 3

de xullo, de orzamentos xerais do estados para o ano 2018.

Tamén se inclue nesta oferta prazas de consolidacion de persoal laboral indefinido non
fixo derivado de sentenzas xudiciais. Estas prazas estan distribuidas por corpos e escalas
de persoal funcionario e por categorias de persoal laboral, segundo constan nas relacions
de postos de traballo aprobadas polo Consello da Xunta de Galicia para dar cumprimento
ao establecido no artigo 28 da Lei 3/2021, do 28 de xaneiro, de orzamentos xerais da
Comunidade Autonoma de Galicia para o ano 2021. e no artigo 38 da Lei 2/2015, do 29

de abril, do emprego publico de Galicia.

Os procesos de consolidacion e estabilizacion que se convoquen faranse polo sistema de

concurso-oposicion a través dos correspondentes procesos selectivos que deberan

garantir, en todo caso, a aplicacion dos principios constitucionais de igualdade, mérito,

capacidade e publicidade, asi como respectar a libre concorrencia.

Da resolucion destes procesos non podera derivarse, en ningun caso, incremento de custo

nin de efectivos.

Con respecto 4 reserva da cota para persoas con discapacidade na oferta de acceso libre
resérvase unha porcentaxe do 8 % das vacantes que se distribuird segundo se establece

nos Anexos de prazas obxecto desta oferta.

A reserva do 8 % indicado realizarase de xeito que o 2 % das prazas ofertadas sexa para
ser cubertas por persoas que acrediten discapacidade intelectual e o 6 % das prazas

ofertadas sexa para persoas que acrediten calquera outro tipo de discapacidade.

Conforme aos artigos 13.2.g) e 14.2.e) da Lei 2/2015, do 29 de abril, do emprego publico
de Galicia, corresponde ao Consello da Xunta a aprobacion da oferta de emprego publico
por proposta da conselleria competente en materia de funcidon publica. Asi mesmo, o
artigo 12 da Lei 3/2021, do 28 de xaneiro, de orzamentos xerais da Comunidade
Auténoma de Galicia para o ano 2021. esixe o informe favorable da Direccion Xeral de

Planificacion e Orzamentos.

Neste marco e tendo en conta os postos de traballo vacantes compre a aprobacion da
oferta de emprego publico para o ano 2021 relativa ao persoal funcionario de corpos e
escalas da administracion xeral, especial e categorias de persoal laboral, establecéndose
os criterios en que debe enmarcarse esta oferta, de conformidade co previsto nos
paragrafos un, dous, tres e cinco do artigo 12 da Lei 3/2021, do 28 de xaneiro, de
orzamentos xerais da Comunidade Auténoma de Galicia para o ano 2021, asi como o
artigo 19 da Lei 11/2020, do 30 de decembro, de Orzamentos Xerais do Estado para o
ano 2021,.

Na sta virtude, negociados os criterios xerais desta Oferta de Emprego Publico coas
organizacions sindicais presentes na Mesa Xeral de Negociacion de Empregados

Publicos, logo do informe da Direccion Xeral de Planificacion e Orzamentos e da

Comision de Persoal, e de conformidade co establecido no artigo 13.2.g) da Lei 2/2015,
do 29 de abril, do emprego publico de Galicia, por proposta do conselleiro de Facenda, e
logo de deliberacion do Consello da Xunta de Galicia na sua reunion do vinte e cinco de

marzo de dous mil vinte e un.
DISPONO:
Artigo 1. Aprobar a oferta de emprego publico

De conformidade co disposto no artigo 48 da Lei 2/2015, do 29 de abril, do emprego
publico de Galicia, no artigo 70 do texto refundido da Lei do Estatuto bésico do
empregado publico, aprobado polo Real decreto lexislativo 5/2015, do 30 de outubro, no
artigo 19 da Lei 11/2020, do 30 de decembro, de orzamentos xerais do Estado para o ano
2021, asi como nos paragrafos un, dous, tres e cinco do artigo 12 da Lei 11/2020, do 30
de decembro, de orzamentos xerais da Comunidade Auténoma de Galicia para o ano
2021, aprobase a oferta de emprego publico correspondente a distintos corpos e escalas
da Administracion xeral da Comunidade Autonoma de Galicia e categorias de persoal

laboral para o ano 2021, nos termos que se establecen neste decreto.
Artigo 2. Cuantificacion da oferta de emprego publico

1. O Anexo I recolle as prazas que se ofertan para cubrir as necesidades de recursos
humanos, con asignacion orzamentaria, que deben proverse mediante a
incorporacion de persoal de novo ingreso con cargo a taxa de reposicion de

efectivos prevista para o ano 2021.

2. No Anexo II recollense as prazas que se ofertan relativas ao proceso de
estabilizacion de emprego temporal de conformidade co previsto na disposicion
adicional vixésimo terceira da Lei 11/2020, do 30 de decembro, de orzamentos
xerais do Estado para o ano 2021. Neste Anexo incliiese unha taxa adicional para a
estabilizacion do emprego temporal, incorporando prazas que responden a
necesidades estruturais, dotadas orzamentariamente € ocupadas de forma temporal

e ininterrompida nos tres anos anteriores ao 31 de decembro de 2017. Tamén se

incliien as prazas que se atopan desempefiadas interinamente con anterioridade ao

1 de xaneiro de 2005.

3. No Anexo III figuran as prazas que se ofertan de persoal laboral indefinido non
fixo derivado de sentenzas xudiciais, de conformidade co disposto no artigo 28 da
Leir 3/2021, do 28 de xaneiro, de orzamentos xerais da Comunidade Auténoma de
Galicia para o ano 2021 e no artigo 19.un.6 da Lei I 3/2021, do 28 de xaneiro, de

orzamentos xerais da Comunidade Autonoma de Galicia para o ano 2021.

4. No Anexo IV incliense as prazas que se ofertan de promocidn interna, cuxos
procesos selectivos se realizaran en convocatorias independentes das ordinarias de

novo ingreso.

5. No Anexo V incliense as prazas que se ofertan de promocidn interna para o
persoal laboral fixo da Administracion xeral da Comunidade Auténoma de Galicia
que van ser obxecto dun proceso de funcionarizacion nos termos sinalados na
Disposicion transitoria primeira da Lei 2/2015, do 29 de abril, do emprego publico
de Galicia e na Disposicion transitoria segunda do Real decreto lexislativo 5/2015,

do 30 de outubro.
Artigo 3. Promocion interna independente

1. Co obxecto de fomentar a promocién interna, convocaranse as prazas que se
detallan no anexo IV do presente decreto, para persoal funcionario de carreira e
persoal laboral fixo, polo sistema de concurso-oposicion. Estes procesos selectivos
de promocion interna levaranse a cabo en convocatorias independentes das de
novo ingreso sendo de aplicacion para o persoal funcionario o previsto no artigo

80 da Lei 2/2015, do 29 de abril, do emprego publico de Galicia

2. Para os corpos de Administracion xeral, realizarase unha promocion interna
separada para permitir que o persoal funcionario da administracion xeral,
excluidas as escalas, poidan promocionar ao grupo inmediato superior sempre €

cando posuan a titulacion necesaria, tefian prestados servizos efectivos durante

polo menos dous anos como persoal funcionario no corpo do grupo de titulacion
inmediatamente inferior ao do corpo ao que pretende acceder, reinan os requisitos
esixidos na convocatoria e superen as probas que para cada caso estableza a

conselleria competente en materia de funcion publica.

3. Non obstante o anterior, no proceso de promocidn interna para 0 acceso ao Corpo
superior de administracion xeral (subgrupo A1), tamén poderd participar o persoal
funcionario de carreira do corpo de xestion de administracion xeral, da escala de
inspectores/as de consumo (subgrupo A2) e da escala de inspeccion turistica

(subgrupo A2).

4. As persoas aspirantes dos Corpos da Administracion Xeral, que superen o proceso
de promocion interna adxudicaraselles destino no mesmo posto que vihan
desempenando con caracter definitivo sempre que estivese aberto ao corpo do
grupo de titulacion ao que se acceda e figure na relacion de postos de traballo
aberto 4 Administracion xeral, quedando excluidos, expresamente, os postos que

sO estean abertos a escalas.

No caso de que o aspirante ocupe un posto con caracter definitivo que non estivese
aberto ao corpo do grupo de titulacion ao que se acceda, ofertarase na eleccion de
destino unha vacante aberta ao grupo de titulacion ao que accedeu por promocion
interna, que podera ser de nivel superior ao nivel minimo do grupo, no caso de que

non haxa vacantes deste nivel.
Artigo 4. Promocion interna para o persoal laboral fixo: Proceso de funcionarizacion

O persoal laboral fixo da Administracion xeral da Comunidade Autéonoma de Galicia,
cuxa praza vai ser obxecto dun proceso de funcionarizacion, podera participar no
proceso de promocion interna, para as prazas que figuran no Anexo V do presente
Decreto, polo sistema de concurso-oposicion, de forma independente dos de libre
concorrencia, sempre que, no momento da entrada en vigor da Lei 7/2007, do 12 de abril,

do Estatuto Basico do Empregado Publico, estivese a realizar funcidns ou desempefiase

postos de traballo de persoal funcionario, ou pasase a realizar as devanditas funcidns ou a
desempenar os devanditos postos en virtude de probas de seleccion ou promocion interna,
sempre que posuan a titulacion necesaria e retinan os restantes requisitos esixidos, nos
termos sinalados na Disposicidn transitoria primeira da Lei 2/2015, do 29 de abril, do
emprego publico de Galicia, na Disposicion transitoria segunda do Real decreto
lexislativo 5/2015, do 30 de outubro e no Decreto 165/2019, do 26 de decembro, polo
que se establece o procedemento para a adquisicién da condicidon de persoal funcionario
de carreira polo persoal laboral fixo do Convenio colectivo tnico do persoal laboral da X

unta de Galicia.

Ao persoal laboral fixo que a consecuencia deste proceso, adquira a condicion de
funcionario de carreira, adxudicaraselle destino definitivo, de caracter funcionarial, no

mesmo posto que viiia desempeniando con caracter definitivo.

Non ¢ que sexa necesario que a adaptacion da correspondente RPT, se ¢ o caso, sexa
previa ao inicio dos procedementos de funcionarizacidon, de conformidade co Decreto
165/2019, do 26 de decembro, polo que se establece o procedemento para a adquisicion
da condicién de persoal funcionario de carreira polo persoal laboral fixo do Convenio
colectivo tnico do persoal laboral da Xunta de Galicia, pero deberd estar aprobada con

anterioridade 4 toma de posesion como persoal funcionario de carreira.

Respecto 4 funcionarizacion do persoal laboral fixo no Grupo B cémpre ter en conta o

establecido na disposicion transitoria unica do dito Decreto 165/2019.
Artigo 5. Criterios xerais de aplicacion nos procesos selectivos

1. De acordo co Real decreto lexislativo 5/2015, do 30 de outubro, polo que se aproba o
texto refundido da Lei do Estatuto Basico do Empregado Publico, e a Lei 2/2015, do 29
de abril, do Emprego Publico de Galicia, sinalanse os seguintes principios reitores para o

acceso ao emprego publico e a adquisicion da relacidon de servizo:

A) Na seleccion do seu persoal, a Administracion da Comunidade Auténoma de Galicia
garantira ademais dos principios constitucionais de igualdade, mérito e capacidade, os

principios de:
- Publicidade das convocatorias e das suas bases.
- Transparencia.
- Imparcialidade e profesionalidade dos membros dos 6rganos de seleccion.
- Independencia e discrecionalidade técnica na actuacidon dos 6rganos de seleccion.

- Adecuacion entre o contido dos procesos selectivos e as funcidons e tarefas a

desenvolver.
- Axilidade, sen prexuizo da obxectividade, nos procesos de seleccion.

- A simplificacion dos procesos selectivos unificandose, cando corresponda, as prazas

correspondentes aos Anexos I, IT e III.
- Valoracion ata a puntuacion maxima na fase de concurso.

- Adecuacion das recomendacions das autoridades sanitarias en periodos de

emerxencia sanitaria, para o desenvolvemento dos procesos selectivos.

B) Os procesos selectivos teran caricter aberto e garantiran a libre concorrencia, sen
prexuizo do establecido para a promocion interna na Lei 2/2015, de emprego publico de
Galicia e no V Convenio Colectivo Unico para o persoal laboral da Xunta de Galicia e

das medidas de discriminacidn positiva previstas neste decreto.

C) A composicion dos tribunais de seleccion do persoal da Administracion publica galega
sera paritaria para o conxunto da oferta publica de emprego, tanto si se trata de acceso ao
emprego publico como si se trata de promocion interna, de acordo co disposto no artigo
48 do Texto Refundido das disposicions legais da Comunidade Auténoma de Galicia en
materia de igualdade, aprobado polo Decreto Lexislativo 2/2015, do 12 de febreiro.

Os organos de seleccion aplicaran na sua actuacion principios de austeridade e axilidade
a4 hora de ordenar o desenvolvemento dos procesos selectivos, sen prexuizo do
cumprimento dos principios de actuacion de conformidade co establecido no Estatuto

Basico do Empregado Publico.

D) Nas convocatorias dos procesos selectivos nas que se establezan a realizacién de
probas con respostas alternativas, faranse publicos os cadros de respostas, na paxina da

Xunta de Galicia (www.xunta.es/funcion-publica).

E) O funcionamento e actuacion dos tribunais de seleccion axustaranse 4s instrucions

ditadas ao efecto polo 6érgano competente.

2. Se nun determinado corpo, escala, subgrupo ou categoria da Administracion publica
galega se verificase a infrarepresentacion do sexo feminino, entendendo por
infrarepresentacion cando exista unha diferenza porcentual de, polo menos, vinte puntos
entre o niumero de mulleres e o nimero de homes, de existir méritos iguais entre dous ou
mais candidatos ao finalizar o proceso selectivo e antes da proposta de nomeamento dos
candidatos aprobados, debera aplicarse como primeiro criterio de desempate a
preferencia das mulleres, salvo se considerando obxectivamente todas as circunstancias
concorrentes nos candidatos de ambos sexos existen motivos non discriminatorios para
preferir o home, de acordo co artigo 49 do Texto Refundido das disposicions legais da
Comunidade Autonoma de Galicia en materia de igualdade, aprobado polo Decreto

Lexislativo 2/2015, do 12 de febreiro.
Artigo 6. Persoas con discapacidade

1. O artigo 59 do texto refundido da Lei do estatuto basico do empregado publico,
aprobado polo Real decreto lexislativo 5/2015, do 30 de outubro e no artigo 48 da
Lei 2/2015, do 29 de abril, do emprego publico de Galicia, prevé a reserva dunha
cota non inferior ao sete por cento das vacantes ofertadas para ser cubertas por
persoas con discapacidade, considerando como tales as definidas no apartado 2 do

artigo 4 do Texto refundido da Lei xeral de dereitos das persoas con discapacidade

e da sta inclusion social, aprobado polo Real decreto lexislativo 1/2013, do 29 de
novembro, sempre que superen o0s procesos selectivos e acrediten a sua

discapacidade asi como a compatibilidade no desempefio das suas funcions.

2. A reserva do 7% realizarase de maneira que, polo menos o 2% das prazas
ofertadas o sexa para seren cubertas por persoas que acrediten discapacidade
intelectual, e o resto das prazas ofertadas o sexa para persoas que acrediten

calquera outro tipo de discapacidade.

3. Para dar cumprimento ao establecido no apartado anterior, nesta oferta para acceso
libre resérvase unha porcentaxe do 8 % para ser cuberta por persoas que acrediten
discapacidade, de xeito que, o 2% sera para as persoas que acrediten discapacidade

intelectual e o 6% para aquelas que acrediten calquera outro tipo de discapacidade.

Nos anexos I, II, IIT e IV do presente decreto figura a reserva de prazas nos corpos,
escalas ou categorias nas que as actividades ou funciéns sean compatibles en
maior medida, coa posible existencia dunha discapacidade. O numero de prazas

reservadas quedard recollido nas correspondentes bases das convocatorias.

4. As prazas reservadas para persoas con discapacidade xeral poderdn convocarse
conxuntamente coas prazas ordinarias ou mediante convocatorias independentes &
dos procesos libres garantindose, en todo caso, o caracter individual dos procesos.
As prazas reservadas para persoas con discapacidade intelectual realizarase en

convocatoria independente.

5. Os sistemas de seleccion que se convoquen para persoas con discapacidade
desenvolveranse de acordo co establecido no Real Decreto 2271/2004, do 3 de
decembro, polo que se regula o acceso ao emprego publico e a provision de postos

de traballo das persoas con discapacidade.

6. Nas probas selectivas, incluindo os cursos selectivos ou o periodo de préacticas,
estableceranse para as persoas con discapacidade que o soliciten as adaptacions e

os axustes razoables necesarios de tempo e medios para a sua realizacion, de

acordo co disposto na Orde PRE/1822/2006, do 9 de xufio, pola que se establecen
criterios xerais para a adaptaciéon de tempos adicionais nos procesos selectivos

para o acceso ao emprego publico de persoas con discapacidade.

7. No suposto de que algiin dos aspirantes con discapacidade que se presentaran pola
cota de reserva superase 0s exercicios € non obtivese praza na citada cota, sendo a
stia puntuacion superior & obtida polos outros aspirantes do sistema de acceso

xeral, este serd incluido pola sua orde de puntuacion no sistema de acceso xeral.

8. As prazas reservadas para as persoas con discapacidade xeral que quedasen

desertas nos procesos selectivos, poderanse acumular 4 quenda xeral.

Disposicion Adicional Primeira. Acumulacion de prazas correspondentes & oferta de

emprego publico dos anos anteriores

Poderan convocarse nun unico proceso selectivo as prazas ofertadas de persoal
funcionario correspondentes aos Corpos e Escalas de administracion xeral e especial da
Administracion Xeral da Comunidade Auténoma de Galicia, e &s categorias de persoal
laboral relacionadas nos anexos da presente oferta, xunto coas derivadas da oferta de
emprego publico correspondente aos anos 2017, 2018, 2019 e 2020 ( periodo ampliado
ao exercicio 2021, de conformidade co disposto no Real Decreto-lei 23/2020, de 23 de
xuflo, polo que se aproban medidas en materia de enerxia e noutros dmbitos para a
reactivacion econodmica) que ainda estdn pendentes de convocar. No caso de ser

acumuladas aplicarase a normativa correspondente & oferta do 2021.

Todas as prazas publicadas tanto en ofertas anteriores como as relativas a esta oferta, que
ainda estan sen convocar de categorias de persoal laboral e que polo disposto na Lei de
emprego publico tefien unha equivalencia nos corpos e escalas de caracter funcionarial,
convocaranse nun proceso selectivo unico acumuladas 4 escala que lle corresponda de

persoal funcionario.

Disposicion adicional segunda.- Igualdade en relacion coas condicions de emprego da

Administracion Pablica

As convocatorias adaptaranse ao disposto no Decreto Lexislativo 2/2015, do 12 de febrei-
ro, polo que se aproba o texto refundido das disposicions legais da Comunidade Autono-
ma de Galicia en materia de igualdade en relacion coas condicions de emprego da Admi-

nistracion Publica.
Disposicion adicional terceira.-

1. Tendo en conta que o Consorcio Galego de Servizos de Igualdade e Benestar estd en
tramites de aprobar a relacion de postos de traballo, as prazas da mencionada entidade in-
cluidas na presente oferta poderan redistribuirse entre os diferentes corpos e escalas no
momento das correspondentes convocatorias en funcidon da aprobacién definitiva da men-
cionada relacion de postos de traballo, sen que o numero total de prazas incluidas na ofer-

ta se vexa afectado.

2. De resultar necesario realizar a mencionada redistribucion, comunicarase as organiza-
cions sindicais na Comision Superior de Persoal.

Disposicion transitoria primeira. Corpo de técnicos de caracter facultativo (Grupo B)

As convocatorias dos procesos selectivos referentes ao Corpo de técnicos de caracter
facultativo (Grupo B) deberdn adoitarse ao disposto na Lei 2/2015 do 29 de abril, do

emprego publico de Galicia, mentres non se desenvolva regulamentariamente o grupo B,

a incorporacién do persoal producirase no subgrupo Cl1.
Disposicion derradeira primeira. Desenvolvemento do decreto

Facultase & persoa titular da conselleria competente en materia de funcidon publica para
ditar, dentro das suas competencias, as normas precisas para o desenvolvemento do

presente decreto.
Disposicion derradeira segunda. Entrada en vigor

Este decreto entrard en vigor o dia seguinte ao da sta publicacion no Diario Oficial de

Galicia.

Asinado electronicamente en Santiago de Compostela

Valeriano Martinez Garcia Alberto Nunez Feijoo

Conselleiro de Facenda Presidente

